
Annotatsiya. Ushbu maqolada  gapda so‘zlarning o‘zaro bo‘g‘lanishi: teng bog‘lanish, 

tobe bog‘lanish, gap va uning so‘z birikmasidan farqlari, so‘z birikmasining hosil bo‘lish 

usullari, gap tarkibidagi so‘z birikmalarini ajratishga oid misollar berilgan. Ushbu maqoladan 

boshlang‘ich sinf o‘qituvchilari, ushbu sohada ilmiy izlanuvchilar foydalanishlari mumkin.  

Kalit so‘zlar: sintaksis, teng bog‘lanish, tobe bog‘lanish, gap, so‘z birikmasi, grammatik 

bog‘lanish, moslashuvli bog‘lanish, tobe bo‘lak, hokim bo‘lak, bog‘lovchi vositalar, kelishik 

qo‘shimchasi, egalik qo‘shimchasi, ko‘makchilar. 

ФОРМИРОВАНИЕ ЯЗЫКОВЫХ КОМПЕТЕНЦИЙ НА ОСНОВЕ 

АНАЛИЗА СЛОВОСОЧЕТАНИЙ 

Аннотация. В данной статье связь слов : равнозначная связь, подчинительная 

связь, предложение и его отличия от словосочетания, способы образования 

словосочетания, примеры выделения словосочетаний в предложении. Данная статья 

может быть использована учителями начальных классов и исследователями в данной 

области.   

Ключевые слова: равноправный союз, подчинительный союз, синтаксис, 

предложение, словосочетание, грамматический союз, переходный союз, придаточное 

предложение, управляющее предложение, союзы, суффикс согласования, суффикс 

притяжательного наклонения, вспомогательные слова. 

FORMATION OF LINGUISTIC COMPETENCIES BASED ON THE ANALYSIS OF 

WORD COMBINATIONS 

Abstract. In this article examples of the connection of words in a sentence: equal 

connection, subordinate connection, differences between a sentence and a phrase, methods of 

formation of a phrase, and the separation of phrases in a sentence are given.  This article can be 

used by primary school teachers and researchers in this field.   

Keywords: equal connection, subordinate connection, syntax, sentence, phrase, 

grammatical connection, adaptive connection, subordinate clause, governing clause.  

conjunctions, agreement suffix, possessive suffix, auxiliaries. 

        

Bugungi kunda mamlakatimizda ta’lim sohasiga katta e’tibor qaratilmoqda. Bu borada 

turli qarorlar, prezident farmonlari ham mavjud bo‘lib,  ular orqali yoshlarga ko‘plab 

imkoniyatlar berish nazarda tutilgan. Jumladan, O‘zbekiston Respublikasi Prezidentining 2019-

yil 8-oktabrdagi PF-5847-son Farmoni O‘zbekiston Respublikasi oliy ta’lim tizimini 2030-

yilgacha rivojlantirish KONSEPSIYASINING 4-bobi “Konsepsiyani amalga oshirishdan 

kutilayotgan natijalar” deb nomlangan hamda ushbu bobda quyidagi bo‘limlar mavjud: 

Konsepsiya doirasida belgilangan vazifalarni bajarish orqali O‘zbekiston Respublikasi oliy 

ta’lim tizimini 2030-yilgacha rivojlantirishda quyidagi natijalarga erishish nazarda tutilmoqda: 

-oliy ta’lim sohasida davlat-xususiy sheriklikni rivojlantirish, hududlarda davlat va 

nodavlat oliy ta’lim muassasasalari, shu jumladan nufuzli xorijiy oliy ta’lim muassasalari 

filiallari faoliyatini tashkil etish asosida oliy ta’lim bilan qamrov darajasining 50 foizdan yuqori 

bo‘lishi ta’minlanadi, sohada raqobat muhiti yaratiladi; 

-xalqaro tajribalardan kelib chiqib, oliy ta’limning ilg‘or standartlari joriy etiladi, 

jumladan o‘quv dasturlarida nazariy bilim olishga yo‘naltirilgan ta’limdan amaliy ko‘nikmalarni 

shakllantirishga yo‘naltirilgan ta’lim tizimiga bosqichma-bosqich o‘tiladi; 

-oliy ta’lim mazmuni sifat jihatidan yangi bosqichga ko‘tariladi, ijtimoiy soha va 

iqtisodiyot tarmoqlarining barqaror rivojlanishiga munosib hissa qo‘shadigan, mehnat bozorida 

o‘z o‘rnini topa oladigan yuqori malakali kadrlar tayyorlash tizimi yo‘lga qo‘yiladi; 

-oliy ta’lim muassasalarining akademik mustaqilligi ta’minlanadi; 

-oliy ta’limning investitsiyaviy jozibadorligi oshiriladi, xorijiy ta’lim va ilm-fan 

texnologiyalari jalb etiladi; 

-talaba-yoshlar ta’lim-tarbiyasi uchun qo‘shimcha sharoitlar yaratishga qaratilgan 

kompleks chora-tadbirlarni o‘z ichiga olgan beshta tashabbus asosida rivojlantiriladi;  

-ta’limning ishlab chiqarish korxonalari va ilmiy-tadqiqot institutlari bilan o‘zaro 

manfaatli hamkorligi yo‘lga qo‘yiladi(4-bobdan). 

Umumiy o‘rta ta’lim o‘quvchilariga ona tili fanidan qo‘yiladigan talablar 

                                               (4-sinf) 

                                Lingvistik kompetensiya 

Sintaksis: 

gaplardagi ega, kesimni farqlaydi; 

matn bo‘yicha savol tuzadi, berilgan savollarga javob yozadi; 

mashq matnidagi so‘z birikmalarini to‘g‘ri yozadi; 

gapning maqsadiga ko‘ra turlarini to‘g‘ri farqlaydi; 

gaplarda va matnlarda tinish belgilari( nuqta, vergul, so‘roq)ni to‘g‘ri qo‘llaydi. 

Biz foydalanayotgan til turli birliklardan, vositalardan iborat. Ularning har biri tilda 

oʻzining muhim vazifasini bajaradi. Tahlil qilinganda til birliklari ajratiladi, aniqlanadi va 

izohlanadi. Til birligi bir-biridan vazifasi, ifoda materiali, tuzilishi va tizimdagi oʻrni bilan 

farqlanadigan til hodisasidir: gap, soʻz birikmasi, soʻz, tovush, qoʻshimcha. 

Tilning asosiy ijtimoiy vazifasi fikrni shakllantirish, uni ifodalash, odamlar orasida fikr 

almashuv vositasi boʻlib xizmat qilishdan iborat. Tilning fikrni shakllantirish vazifasi soʻzlar, 

qoʻshimchalar va ularda mujassamlashgan ma’nolar yordamida amalga oshsa, fikrni ifodalash, 

uni birovga yetkazish vazifasi gap orqali namoyon bo‘ladi.  

Soʻzlarning tildagi muayyan qonun-qoidalar asosida oʻzaro birikuvidan soʻz birikmasi va 

gaplar hosil boʻladi. Soʻz birikmalari va gaplar oʻz qurilishi hamda ifoda mazmuniga koʻra 

farqlanadi. Soʻz birikmalari va gaplarning qurilishi hamda ifoda xususiyatlarini oʻrganuvchi til 

boʻlimi sintaksis deyiladi. Sintaksis yunoncha “syntaxis” soʻzidan olingan boʻlib, yopishtirish, 

bogʻlash demakdir. Sintaksis soʻzlarning bir-biriga bogʻlanishi hamda gap tuzilishi qonun-

qoidalarini oʻrgangani uchun unda: 1) soʻz birikmasi sintaksisi; 2) gap sintaksisi kabi boʻlimlar 

mavjud. 

Gap ogʻzaki nutqda maʻlum bir ohang bilan aytiladi. Bu ohang yozuvda tinish belgilari 

bilan ifoda etiladi. Tinish belgilari qoʻllanishi haqidagi qoidalar yigʻindisi punktuatsiya deyiladi. 

Har qanday til oʻzining nutq tovushlari, soʻzlari(iboralari) va qoʻshimchalaridagi imkoniyatlarini 

sintaksisda, yaʻni gap qurilishida namoyon qiladi. Sintaksis tilimiz imkoniyatlarining 

koʻzgusidir. 

Gapda soʻzlarning bogʻlanishini aniqlash. Gapda soʻzlar oʻzaro teng va tobe bogʻlanadi. 

Teng va tobe bogʻlanish grammatik bogʻlanish hisoblanadi. Tobe bogʻlanish deganda soʻz 

birikmasida soʻzlarning bogʻlanishi va gapda ega va kesimning bogʻlanishi tushuniladi. Gapda 

soʻroqqa javob boʻluvchi har bir mustaqil soʻz grammatik bogʻlanishda ishtirok etadi. Biz 

Navoiy, Fuzuliy, Mashrab gʻazallarini oʻqidik gapidagi grammatik bogʻlanishlar sonini 

aniqlaymiz. Ushbu gapda Navoiy, Fuzuliy, Mashrab soʻzlari bitta teng bogʻlanishni hosil qiladi. 

Gapdagi tobe bogʻlanishlarni aniqlaymiz:1) biz oʻqidik – ega va kesimning tobe bogʻlanishi; 2) 

gʻazallarini oʻqidik – soʻz birikmasida soʻzlarning bogʻlanishi;   3) Navoiy gʻazallarini – soʻz 

birikmasida soʻzlarning bogʻlanishi; 4) Fuzuliy gʻazallarini – soʻz birikmasida soʻzlarning 

bogʻlanishi; 5) Mashrab gʻazallari – soʻz birikmasida soʻzlarning bogʻlanishidir.  Demak, gapda 

tobe bogʻlanishlar soni 5 ta, 1 ta teng bogʻlanish bilan birgalikda 6 ta grammatik bogʻlanish bor. 

Gapda 6 ta tobe bogʻlanish boʻlib, 5 tasi soʻz birikmasida soʻzlarning bogʻlanishidir. Gapda 5 ta 

soʻz birikmasi bor. 

Sohibqiron ayol qadriga, goʻzalligiga ichki muhabbat bilan qaragan gapidagi grammatik 

bogʻlanishlar sonini aniqlaymiz. Gapdagi qadriga, goʻzalligiga soʻzlari bitta teng bogʻlanishni 

hosil qiladi. Tobe bogʻlanishlar sonini aniqlaymiz: 1) sohibqiron qaragan – ega va kesimning 

tobe bogʻlanishi; 2) muhabbat bilan qaragan – so‘z birikmasida soʻzlarning bogʻlanishi; 3) ichki 

muhabbat – so‘z birikmasida soʻzlarning bogʻlanishi; 4) goʻzalligiga qaragan – so‘z birikmasida 

soʻzlarning bogʻlanishi; 5) qadriga qaragan – so‘z birikmasida soʻzlarning bogʻlanishi; 6) ayol 

qadriga – so‘z  birikmasida soʻzlarning bogʻlanishi; 7) ayol g o’zalligiga – so‘z birikmasida 

soʻzlarning bogʻlanishi. Demak, ushbu gapda 1 ta teng bogʻlanish va 7 ta tobe bogʻlanish, jami 8 

ta grammatik bogʻlanish bor. 7 ta tobe bogʻlanishdan 6 tasi soʻz birikmasida soʻzlarning 

bogʻlanishidir.  Gapda 6 ta soʻz birikmasi bor. Eslatma. Moslashuvli bogʻlanish deganda soʻz 

birikmasida soʻzlarning moslashuv usulida bogʻlanishi hamda ega va kesimning shaxs-sondagi 

moslashishi ham nazarda tutiladi. Sohibqiron ayol qadriga, goʻzalligiga ichki muhabbat bilan 

qaragan gapida moslashuvli bogʻlanishlar soni 3 ta: 1) sohibqiron qaragan – ega va kesimning 

shaxs va sondagi moslashuvi; 2) ayol qadriga – soʻz birikmasida soʻzlarning moslashuv usulida 

bogʻlanishi; 3) ayol g o’zalligiga – so’z birikmasida soʻzlarning moslashuv usulida bogʻlanishi. 

Moslashuvli soʻz birikmalari soni esa 2 ta: 1) ayol qadri; 2) ayol goʻzalligi. 

Tobe boʻlakning hokim boʻlakka bogʻlanish yoʻllari. Bogʻlar, qushlar, sayra soʻzlarini 

alohida talaffuz etsangiz, shu soʻzlar ifodalagan alohida narsa va harakatlar haqidagina maʻlumot 

bergan boʻlasiz. Siz esa “bogʻlarda qushlar sayrashi” haqidagi fikrni ifodalamoqchisiz. Buning 

uchun soʻzlarni bir-biriga bogʻlaysiz. Birinchi soʻzga oʻrin-payt kelishigi qoʻshimchasini 

qoʻshasiz, chunki “sayrash” harakati qayerda sodir etilganini bayon qilmoqchisiz. Sayramoq 

soʻziga harakatning bajarilish vaqtiga qarab zamon bildiruvchi qoʻshimchalardan birini 

qoʻllaysiz. Natijada sayramoqda yoki sayradi shakli hosil boʻladi. Sayra soʻziga qoʻshilgan -

moqda va -di shakllari zamon maʻnosini bildirishi bilan birga III shaxs, tasdiq maʻnolarini ham 

ifodalaydi. Sayramoqda va sayradi soʻzi nima? soʻrogʻiga javob boʻluvchi va bosh kelishikda 

kelishi lozim boʻlgan hamda sayrash xususiyatiga ega boʻlgan narsalarni bildiruvchi soʻzni 

hamda qayerda? soʻrogʻiga javob boʻlib oʻrinni bildiruvchi soʻzni talab qiladi. Natijada 

Bogʻlarda qushlar sayramoqda gapi hosil boʻladi. Bu gapda uchta gap boʻlagi ikkita bogʻlanishni 

hosil qilyapti: 1) bogʻlarda sayramoqda; 2) qushlar sayramoqda. Birinchi bogʻlanishda bogʻlarda 

soʻzi qayerda sayramoqda? soʻrogʻiga; ikkinchi bogʻlanishda esa qushlar soʻzi nimalar 

sayramoqda? soʻrogʻiga javob boʻladi. Soʻroqqa javob boʻlayotgan soʻz soʻroq talab qilayotgan 

(soʻroq bogʻlanib kelayotgan) soʻzga kelishik, shaxs-son, zamon qoʻshimchalari va koʻmakchilar 

yordamida bogʻlanadi.  

 Tobe bogʻlanishda oʻzaro bogʻlangan boʻlaklar soʻroq berish orqali aniqlanadi. Qaysi 

boʻlakkdan soʻroq berilsa, shu boʻlakka tobe hisoblanadi. Masalan, Bahorda chiroyli gullar 

ochildi gapidagi tobe bogʻlanishlarni soʻroq berib aniqlaymiz. Nimalar ochildi – gullar ochildi. 

Demak, gullar soʻzi ochildi soʻziga tobe bogʻlangan. Qachon ochildi – bahorda ochildi. Demak, 

bahorda soʻzi ochildi soʻziga tobe bogʻlangan. Qanday gullar- chiroyli gullar. Demak, chiroyli 

soʻzi gullar soʻziga bogʻlangan. Gapda quyidagi tobe bogʻlanishlar mavjud: 1) gullar ochildi; 2) 

bahorda ochildi; 3) chiroyli gullar.  

Tobe bogʻlanish doimo ikki qismdan iborat boʻladi: tobe boʻlak va hokim boʻlak. Soʻroq 

bogʻlanib kelgan qism hokim, soʻroqqa javob boʻlib keluvchi qism tobe boʻlak sanaladi. 

Masalan, chiroyli (qanday?) koʻylak, goʻzal (qanday?) mamlakat, dalaga (qayerga?) bormoq.  

 Tobe boʻlak hokim boʻlak bilan kelishik, egalik, shaxs-son qoʻshimchalari, koʻmakchilar 

va ohang yordamida bogʻlanadi. Bunday bogʻlanish ikki xil sintaktik birlikni hosil qiladi: 1) gap; 

2) soʻz birikmasi. 

Ta’limdan asosiy  maqsad  bolalarga bilim berishgina emas, balki bilim olish yo‘llarini 

o‘rgatish, ularni ta’lim jarayonining faol ishtirokchisiga aylantirish demakdir. Yangicha ijtimoiy, 

iqtisodiy sharoitda ona tilini o‘qitish mazmunini takomillashtirish, darslarni jahon andozalariga 

mos ravishda tashkil qilish o‘quvchi faolligini oshiradigan muhim omillardan hisoblanadi.  

Nutqiy faoliyatda har bir til hodisasining o‘z o‘rni, o‘z vazifasi bor. Yoshlar til 

imkoniyatidan vaziyatga qarab foydalanish malakasiga ega bo‘lishlari, o‘z fikrini aniq 

ifodalashga, zarur bo‘lgan so‘z va gap shakllari, ibora va tasviriy ifodalarni tanlay va qo‘llay 

bilishlari davr talabidir. Buning uchun ona tili o‘qituvchisi o‘z ixtisosligini puxta bilishi, ilg‘or 

pedagogik texnologiya hamda zamonaviy o‘quv-texnik vositalaridan yaxshi xabardor bo‘lishi 

lozim. Shundagina ta’lim samarasi ham, o‘qitish darajasi ham yuqori bo‘ladi.  

